
Овој труд се занимава со анализа на културолошкиот феномен на дигитални 
номади во современото општество. Во последно време дигиталното номадство е 
зачестена појава. Тоа е културолошки  варијација која е мотивиарана од брзиот развој 
на телекомуникациските услуги и поттикната од брзите технолошки, но и социолошки 
промени на глобално ниво. Феноменот е релативно нов и во својата основа подразбира 
дека се напуштаат традиционалните приврзаности кон работно место и домот како 
институции кои треба да имаат фиксна локација. Ваквиот тренд е поизразен кај 
помлдата популација чиишто претставници обично потенцираат дека имаат желба да 
патуваат, често да го менуваат своето место на живеење додека ги извршуваат работни 
обрвски, а со фамилијата имаат можност да ги истражуваат светските дестинации. По 
дефинирање на поимот и претставување на неговите особености, во продолжение ќе 
ги изложиме главните причини кои се повод за поедицни да се одлучат на дигитално 
номадство како начин на живот. Исто така ќе ги разгледаме и проблемите и предизвиците 
за кои приврзаниците на овој феномен наведуваат дека постојат и кон кои тие треба да 
се прилагодат или навикнат за да го живеат својот живот на дигитални номади и да 
функционираат оптимално.

Клучни зборови: дигитални номади, дигитално номадство, мобилност, 
културолшки новини, мобилна работа 

This paper deals with the analysis of the cultural phenomenon of digital nomads in mod-
ern society. Recently, digital nomadism has become more frequent. It is a cultural variation 
that is motivated by the rapid development of telecommunications services and driven by 
rapid technological and sociological changes on a global scale. The phenomenon is relatively 
new and basically means abandoning the traditional attachments to the workplace and home 

as institutions that should have a fixed location. This trend is prevailant in the younger popu-
lation, whose representatives emphasize that they have a desire to travel, to change their place 
of residence while doing their work, and to be able to explore world destinations with their 
families. After defining the term and presenting its main traits, we will continue to set out the 
main reasons that are the impetus for individuals to choose digital nomadism as a way of life. 
The problems and challenges will also be analyzed that the representaties of this phenomenon 
say exist and that they need to be adapted to or accustomed to if they want to live their lives 
as digital nomads and work optimally.

Keywords: digital nomads, digital nomadism, mobility, кcultural novelties, mobile 
work 

Во овој труд ќе го анализираме културолошкиот феномен на дигитални 
номади во современото општество. Мобилниот начин на живот на дигиталните 
номади во последно време е се почеста појава. Тоа подразбира дека тие своите 
работни обврски ги извршуваат додека патуваат или пак може да се каже па-
туваат додека се на работа. Дигиталното номадство е општествена појава која 
е мотивиарана од брзиот технолошки развој и поттикната од општествените 
промени што се случуваат релативно брзо. 

Според Ханонен (2018), брзиот пораст на мобилноста на трудот се поврзу-
ва со социо-политички фактори како што се глобализацијата, индивидуализа-
цијата, распространетсота на меѓународните искуства и мобилноста, олесну-
вањето на движењата, бежичните комуникациски технологии и напредокот во 
транспортниот систем, дигитализацијата воопшто, флексибилноста на рабтно-
то време и релативното зголемување на глобалното богатство (Hannonen-www, 
2020). 

„Во моментов немаме можност да комуницираме  преку видео вр-
ска која би поврзувала две различни локации на планетава. Но, ќе ја имаме, и 
таа врска ќе биде сеопшто  достапна, за десет години. Ќе имаме можност да 
се гледаме  меѓусебе, да споделуваме документи и слики каде и да  
сме“(Makimoto T, Manners D (1997).

Ова тврдење на двајцава автори од пред дваесетина година денес е секојд-
невна реалност. Ова се потврдува и од цитатов подолу. Денес, добропознатите 
електронски алатки како што се Зум и Мајкрософт тимс ја овозможуваат кому-
никацијата на луѓето низ целиот свет токму на начинот опишан во Макимото 
и Манерс: Видео конференциските системи преку интернет како што се Зум и 
Мајкрософт тимс постојат веќе извесно време. За целите на оваа студија, извр-
шивме анализа преу Твитер во однос користење на интернет конференциските 
системи споменати погоре и дојдовме до бројка од три милиони твитови во 
периодот од  23.3.2020 до 14.6.2020 (Janine Hacker, Jan vom Brocke,  
Joshua Handali, Markus Otto & Johannes Schneider, 2020)

Се повеќе поединци па дури и цели новоосновани мали  претпријатија т.н. 
стартапи, особено во креативниот сектор ја следат идејата на животен и работен 
стил што е локациски независен. Претскажувањето станува реален дел од нив-
ните сопствени животни планови. Ова е овозможено од развојот на комуника-
циските технологии и  транспортните ситеми, кои во областа на цените на  
авиокартите, генерално се поприфатливи за широк спектар на индивидуи. Со 

помош на мобилните телефони, функциите за пренасочувањето на повици како 
и комуникациите овозможени од интернет, на пример Скајп,  новите форми на 
интеркација и комуникација се овозможени (Müller, 2016)

Поимот дигитално номадство е релативно нов и подразбира дека се на-
пуштаат традиционалните приврзаности кон работно место и домот само на 
една локација. Ваквиот тренд е поизразен кај помлдата популација чиишто 
претставници често пати знаат да истакнат дека посакуваат да ги спакуваат ку-
ферите, да ја соберат фамилијата и да отпатуваат, иако не секогаш имаат пре-
цизна дестинација (Digital Nomad-www, ) 

Дигиталното номадство се потпира на употребата на најновите технолош-
ки достигнувања во областа на телекомуникациските вештини во насока на из-
вршување на своите работни обврски со желбата да заработат пристојно и при 
тоа да го истражуваат светот. Во основа на дигиталното номадство се наоѓа т.н. 
работа од далечина или дописно работење. При тоа, работните обврски може да 
се извршуваат од дома или од некоја сосема друга локација што не е работното 
место, а која овозможува користење на интернет. На пример, како работно ме-
сто може да биде некој локален кафе бар, јавна библиотека па дури може да се 
работи и на отворено како на пример во некој парк или на некоја плажа доколку 
временските услови дозволуваат и се поволни. Како неопходни помошни сред-
ства во изведувањето на работните обврски се јавуваат уреди што може да се 
поврзат бежично преку интернет, како на пример смартфони, таблетни компју-
тери и слично. Секако, предуслов е пристап до соодветна интернет конекција 
која ќе овозможи непречено функционирање. 

За да може дигиталниот номад успешно да функционира онака како што 
замислил, најчесто мора да има некоја минимална финансиска стабилност. Од 
голема важност се и развиените чувства за дисциплина во однос на извршување 
на работните обврски како и силниот карактер кој подразбира дека во дадени 
моменти дигиталниот номад ќе треба да се соочи со периоди на осаменост и 
отсуство на пријателите и познаниците.

Причините за прифаќање на дигиталното номадство се најразновдини. Не-
кои се решаваат на ваков чекор затоа што сакаат да се почувствуваат независни, 
не само финансиски туку и локациски. Врзувањето за една место на подолг 
временски период не им е многу привлечна опција и предизвикот да го истра-
жуваат светот им изгледа повозбудлив додека извршуваат работа и заработуваат 
за да се финансираат. Како една од причините за да се одлучат на номадство 
инволвираните ја наведуваат и економската страна. Како за пример, ако својата 
работа ја извршува стациониран во Њујорк, шивотните трошоци на месечно 
ниво би му изнесувале околу 8 000 долари. Доколку работата ја извршува од 
далечниот Бали, трошоците се сведуваат на 2 000 долари. 

Слободата што ја имаат при сето ова е главниот двигател и мотивациска 
сила која ги одржува во момените на осаменост или преоптовареност од работа, 
бидејќи кога се оставени сами на себе, покрај извршување на редовните работ-
ните обврски, тие самите треба да водат сметка и за своите животни навики 
и потреби. Овој животен стил има и свои проблеми. Доколку често се патува 
и се менува локација на интернационално ниво, номадот треба да внимава да 
биде во хармонија со локалните правни норми и закони. Ова бара време, труд 
и енергија однапред да се истражува и планира доколку се заминува на дести-

нацјиа што е многу поразлична од моменталната во однос на општестевните 
и културолошките норми. Се разбира дека во секое време може да се побара 
помош и асистенција од професионални агенции во фрома на совет и информа-
ции. На тој начин ќе се заштети време, но пак може да се добијат финансиски 
оптоварувања, што пак е спротивно од суштината на дигиталното номдаство, 
т.е. да се намалат финансиските трошоци од фиксната работна локација. Исто 
така, дигиталните номади треба да водат сметка за сите видови на осигурувања, 
и подмирување на даночни обврски кои произлегуваат од честото менување 
работна локација.

Сепак, приврзаниците на овој феномен наведуваат дека постојат предизви-
ци и проблеми кон кои тие треба да се прилагодат или навикната за да го живеат 
својот живот на дигитални номади и да функционираат оптимално. Една таква 
негативна особина на дигиталното номадство е прилагодувањето да се работи 
во различна временска зона, во зависност од тоа на која локација на во светот 
се наоѓате. За да бидат синхронизирани со работното време на своите колеги во 
матичната земја на компанијата тие честопати треба да работат во друга вре-
менска зона, а некогаш дури и преку ноќ. Ваквата промена на долг временски 
рок може да биде сериозен проблем за дигиталните номади. Но, во исто време 
истата може да се сфати и како причина за продолжување на номадството по-
натаму, затоа што тие сега продолжуваат во потрага по поповолна временска 
зона, повторно се ставаат во движење и се преселуваат на локаицја која повеќе 
им одговара. Додека за едни ова претстаувва проблем, дурги наоѓаат предиз-
вик во оваа особина како уште поголем мотив да отпатуваат на друго место од 
каде ќе продолжат да ја извршуваат својата работа за компанијата во земјата 
од каде што се вработени. Друг проблем со кој се среќаваат во извршувањето 
на работата е одржувањето на работната дисциплина да се работи во фиксно 
време секојдневно. Многу е веројатно работното време да е флуктуирачко, раз-
лично секој ден, што пак само по себе го поместува и временскиот период за 
одмор и спиење. Ваквите промени може да имаат влијанија врз метаолизмот 
нередовно вечерно спиење. Растргнати помеѓу животната желба да се живее на 
егзотчно место и да се работи во матичната земја од една страна, и постојаното 
приврзаност да се биде буквално врзан за компјутерот и пристапот да стабил-
на интернет конекција е одлук што не секогаш е лесна да се донесе (Finansial 
Times-www, 2021).

Фајненшал тајмс во својата статија пренесува дека според еден извештај 
на МБО и партнерите, кои се занимаваат со поддршка на индивидуални профе-
сионалци и нивните клиенти бројот на дигиталните номади се зголемил за 49 
проценти во САД во време на пандемијата. Ова претставува голем пораст кој 
изразен во бројки потенцира дека бројот на дигитални номади во 2019 година 
изнесувал 7,3 милиони, а во 2020 10,9 милиони. Најголемата промена е забе-
лежана во традиционалните работни места каде работниците се решаваат да 
ги напуштат канцелариите за да ги извршуваат обврските од некоја најчесто 
далечна дестинација. Некои земји се наведуваат како исклучително погодни за 
дигиталното номадство како што се Барбадос, Бермудските острови (Finansial 
Times-www, 2021). 

Од изнесеново погоре може да се констатира дека релативно новиот фено-
мен на дигитално номадство во последно време е се поприсутен во англо-сак-

сонското општество. Овој труд, кој во основа се обидува да ја констатира при-
сутноста на феноменов, може во иднина да послужи за истражувања поврзани 
со влијанијата кои дигиталното номадство ги има врз одредени традиционални 
општествени појави и норми.

